
Проект «Аудиопутешествие в мир сказок»

Курсы повышения квалификации

«Использование художественного текста на занятиях осетинского языка в ДОУ (на базе приложения Ирон Чиныг)»

Дидактический материал к занятиям 23 апреля 2019 г. 

Курсы реализуются в рамках проекта «Аудиопутешествие в мир сказок» при поддержке гранта Президента РФ на развитие гражданского общества, предоставленного «Фондом президентских грантов».
Организация-исполнитель: Северо-Осетинская региональная общественная организация «Ассоциация педагогов-психологов» совместно с Северо-Осетинским республиканским институтом повышения квалификации работников образования

Форма проведения: очно-заочная.

Трудоемкость: 108 учебных часов.

Сроки реализации: январь – июнь 2019г. 

Владикавказ

2019

Беседӕйы ахадындзинад аудиотекстыл кусгӕйӕ

Рӕвдауӕндоны ирон ӕвзаджы ахуырты аудиотекстыл куысгӕйӕ пайда кӕнынц беседӕйӕ. Æнæ уымæй иу хъомыладон-ахуырадон мадзал дæр нæ цæуы. Беседæ у хъомыладон-ахуырадон метод. Уый у аудиотекстмӕ байхъусыны фӕстӕ ӕххӕстгӕнӕн куысты хуыз, нымад у уацмысы бындурыл арӕзт хъомылгӕнӕг æмæ сабиты æхсæн диалогыл.

Беседæ раст арæзт куы уа, уæд æххуыс у сабиты хъуыдыкæнынад рæзынæн, уымæн æмæ, сабитӕ, хъомылгӕнӕгимӕ ныхас кæнгæйæ, тексты цаутæ сӕ зӕрдыл ӕрлӕууын кӕнынц, архӕйдтытӕ ӕмӕ персонажты кæрæдзиуыл абарынц. Сывӕллӕттӕ бамбарын кæнынц сӕхи хъуыдытæ, раргом кӕнынц се ʼнкъарӕнтӕ, афтӕмӕй та рæзы сæ къæрцхъусдзинад æмæ цымыдисдзинад. Беседæйы руаджы фидар кæнынц сывæллæтты раст дзурыны арæхстдзинæдтæ.

Беседӕйы фӕрцы активондӕр кӕны сывӕллӕтты дзырдуат – хъомылгӕнӕджы фæрстытæн раст дзуæппытæ дæтгæйæ, сабитӕ сæ дзырдуаты агурынц хъæугæ дзырдтæ.

Зæрдыл дарын хъæуы уый, æмæ хъомылгӕнӕг хъуамæ æмбара сабитӕн цæттæйæ цавæр æрмæг ис раттæн, æмæ беседæйы фæрцы цы сбæрæг кæнæн ис, уый.

Хъомылгӕнӕг фарст куы ратта сабитӕм, уæд хъуамæ байхъуса се ʼппæты дзуæппытæм дæр, лæмæгъ кæнæ цыбыр раныхæстæ кæмæн уой, уымæн сæ баххæст кæна хъæугæ дзырдтæй. Æрмæстдæр уæд бафтдзæн къухы сывӕллӕтты дзурын сахуыр кæнын.

Беседæ раст саразыны тыххæй, хъомылгӕнӕг хъуамæ бацæттæ кæна, сæ ахадындзинад бæрзонд кæмæн у, ахæм фæрстытæ. Уацмысы мидисмæ гæсгæ фæрстытæ адихгæнæн ис цалдæр къордыл:

1. Сывӕллӕттӕ мидис куыд бамбæрстой, уый сбæрæг кæныны тыххæй фæрстытæ.

2. Бæлвырд фæзынд кæнæ хицæн дзырдты нысаниуæг сбæрæг кæныны фæдыл лæвæрд фæрстытæ. Фарст сæвæрын хъæуы афтæ, цæмæй йын сывæллæттæ дзуапп раттын бафæразой. Хатт бахъæуы уыцы иу фарст цалдæр хуызы раттын.

3. Алыхуызон бастдзинæдтæ сбæрæг кæнынæн фæрстытæ: рæстæгмæ гæсгæ, сæ хицæндзинæдтæ æмæ æмхуызондзинадмæ гæсгæ. Арæх вæййы афтæ, æмæ сабитӕ уацмысы мидис иумæйагæй, æмтгæй бамбарынц, фæлæ арф зонинæгтæ сæ бон бахъуыды кæнын нæ вæййы. Цауты æхсæн бастдзинæдтæ бамбарынæн сын хъуамæ баххуыс кæна хъомылгӕнӕг. Йæ фæрстытæн уæвæн ис ахæмтæ: Цæмæн? Афтæ цæмæн, мæнæ афтæ цæуылнæ? Цæй аххосæй? Цæй кæнæ кæй фæрцы? Цæмæй йæ базыдтай? Цæмæн дæм афтæ кæсы?

Пайда у ахæм фæрстытæ æвæрын, цæмæй сбæрæг уой бастдзинæдтæ бæрæг сын кæной сæ хицæндзинæдтæ æмæ æнгæс миниуджытæ. Зæгъæм, ахæмтæ: 

· Цæмæй хицæн кæнынц радзырды дыууæ персонажы? 

· Цæмæй сты æнгæс? 

· Дыууæ персонажы уыцы иу уавæрты сæхи куыд дарынц? 

· Иу фæзындмæ цавæр цæстæй кæсынц?

Фæрстытæ дæтгæйæ, стыр ахадындзинад ис, хъомылгӕнӕг сæ цавæр хъæлæсы уагæй дзуры, уымæн. Сабитӕ æнцонæй бамбарынц, хъомылгӕнӕг семæ зæрдæхæларæй ныхас кæны, фæнды йæ æцæгæйдæр æрмæг куыд æмбарынц, уый сбæрæг кæнын, сæ хъуыдытæ сын базонын, æви йæ раиртасын фæнды сæ зонындзинæдтæ æмæ сæм уый тыххæй тызмæгæй дæтты йæ фæрстытæ.

Фыццаг уавæры, сабитӕ уæндондæрæй фæдзурынц, сæ дзуæппытæ вæййынц æххæстдæр æмæ цымыдисагдæр.

Беседæ аразгæйæ хъомылгӕнӕджы размæ хъуамæ уа бæлвырд нысан – баххуыс кæнын сабитӕн сбæрæг кæнын ног æрмæджы бастдзинад, раздæр цы уацмыстæм байхъуыстой, уыдонимæ; сывӕллӕтты фæцалх кæнын хъуыды кæныныл, хи хъуыдытæ дзурыныл; сабитӕн бамбарын кæнын, иумæйаг куыст куыд ахсджиаг у, кæрæдзийы дзуæппытæм хъусгæйæ фылдæр зонындзинæдтæ кæй райсынц.

Беседæйы фæстæ иннæ куысты хуыз у текстмӕ ногӕй байхъусын (хъомылгӕнӕгӕн ӕй йӕхи бон дӕр у бакӕсын). Ацы мадзал ахадгæдæр у æмдзæвгæ кæнæ баснямӕ хъусгӕйӕ, уымæн æмæ хъæлæсы уагæй равдисæн ис хъæлдзæгдзинад дæр, хъыг дæр, хин æмæ æндæр æнкъарæнтæ.

Сабитӕ уацмысы текстмӕ дыккаг хатт куы байхъусой, уæд ын хуыздæр бамбардзысты йӕ хъуыды. Хъомылгӕнӕг хъуамæ сывӕллӕтты хъус æрдара, хъæлæсы уагмӕ, кæцы дзырдтæ хъæуы рахицæн кæнын, æрлæууын кæмыты хъæуы, уымæ.

Ацы мадзал фæстæдæр феххуыс уыдзæн текстæн анализ кæнгæйæ – ссарын бӕлвырд кæцыдæр бынат æмæ йæ хи ныхӕстӕй радзурын; хи ныхæстæй радзурын æрдзы æрфыст æвдыст кæм цæуы, уыцы скъуыддзаг; ранымайын персонажы хорз миниуджытæ.

Проблемон методы фæрцы куыст саразæн ис афтæ: уацмысмӕ хъусгӕйӕ, æрлæууын йæ тæккæ цымыдисагдæр бынаты, равзарын уыцы хай, стæй зæгъын сабитӕн – дарддæр цы æрцыдис, уацмысы архайӕг цы бацис, ууыл иумӕ ахъуыды кӕнӕм. Байхъусын ӕмбӕлы сабиты дзуӕппытӕм.

Уацмысмӕ байхъусыны фæстæ, анализ ын кæнгæйæ, бацæттæ кæнын хъæуы ахæм фæрстытæ, сабиты хъуыды кæныныл куыд æфтауой, цымыдисаг сын куыд уой. Æрмæстдæр уæд бафтдзæн къухы хорз фæстиуджытæ.

Хицӕн методыл нымад у бакаст уацмысы аивадон мадзæлттимæ куыст. Адон æххуыс сты уацмысы хъайтарты сурæттæ ирддæрæй райгом кæнынæн. Уацмысы мидис æвзаргæйæ, хъомылгӕнӕг сабиты хъус æрдары, автор нывтæ æмæ бæлвырд обрæзтæ раргом кæныны тыххæй цы дзырдтæ æмæ раныхæстæй спайда кæны, уыдонмæ.

Автор, персонажтыл дзургæйæ, бæлвырд æрфыссы сæ цæстыты хуыз, сæ ас, сæ уæлæдарæс, æмæ уæд сабитӕн сæ цæстытыл бæлвырддæрæй ауайынц.

Цæмæй аивадон уацмысы фæлгонцтæ æххæстæй æргомгонд æрцæуой, уый тыххæй хъус æрдарын хъæуы æрмæст æвзаджы аивадон фæрæзтæм нæ, фæлæ автор цы дзуры, персонажтӕ кæрæдзиимæ дзургæйæ цы дзырдтæй пайда кæнынц, уымæ дæр. 

Афтæмæй, ныхасы аивадон фæрæзтæ, хъомылгӕнӕг хъуамæ райгом кæна тексты мидис хынцгæйæ: эпитеттæ, метафорæтæ, абарстытæй пайдагæнгæйæ.

Ранымад методикон мадзӕлттӕ ирддӕрӕй равдисӕн ис ацы таблицӕйы:

Аудиопроект «Ирон чиныг»-мӕ хаст радзырдтыл

кусыны алгоритм

	Занятийы этаптӕ ӕмӕ сӕ нысантӕ
	Методикон мадзӕлттӕ

	Текстмӕ байхъусын кӕныны размӕйы куыстытӕ:

· дзырдуатон-лексикон куыст;

· уацмысмӕ ӕргом раздахыныл архайын, байхъусынмӕ йӕм сразӕнгард кӕнын. 


	· бацӕттӕгӕнӕн беседӕ;

· бакӕсын кӕнын, уацмысы кӕй/цӕй кой цӕуы, уый ӕвдисӕг нывтӕм, хъазӕнтӕм, иллюстрацитӕм, сӕ бындурыл беседӕ скӕнын, семӕ сабиты хӕстӕгдӕр базонгӕ кӕнын;

· авторы портрет равдисын;

· авторы тыххӕй цыбырӕй радзурын (хистӕр къорды);

· уацмысы жанры тыххӕй зӕгъын, йӕ хицӕндзинӕдтӕ ранымайын;

· ног дзырдты нысаниуджытӕ бацамонын;

· ахуыры нысантӕ фехъусын кӕнын

	Уацмысмӕ байхъусын кӕнын
	· аудиотекстмӕ байхъусын;

· хъусгӕйӕ, иллюстрацитӕ ӕвдисын, персонажты архӕйдтытӕ, се змӕлдтытӕ фӕзмынын кӕнын;

· ног дзырдтӕм ӕргом здахын

	Сывӕллӕттӕн баххуыс кӕнын уацмысы мидис ӕмӕ йӕ аивадон-нывӕфтыд мадзӕлттӕ банкъарынӕн (текст хуыздӕр банкъарын кӕнын)
	· аудиотексты бындурыл беседӕ саразын;

· иллюстрацитӕм кӕсын, уыдӕнмӕ гӕсгӕ уацмысы хӕйттӕ зӕрдыл ӕрлӕууын кӕнын;

· уацмысы хӕйттӕй кӕцыдӕртӕм ногӕй байхъусын (сабиты кӕнӕ хъомылгӕнӕджы фӕндонмӕ гӕсгӕ)

	Бафидар кӕнын, уацмыс цы ӕнкъарӕнтӕ сӕвзӕрын кодта, кӕсгӕйӕ цӕстытыл цы цаутӕ ауадысты, уыдон
	· ногӕй байхъусын кӕнын уацмысмӕ;

· раздӕхын ӕппӕтӕй ирддӕр бынӕттӕм (байхъусын сӕм);

· драматизацийы элементтӕй спайда кӕнын (цӕсгӕмттӕм гӕсгӕ хъӕзтытӕ);

· иллюстрацитӕм гӕсгӕ бакусын (кӕцы хай ӕвдисынц, уый радзурын; раст сӕ равӕрын кӕнын уацмысы сюжетмӕ гӕсгӕ);

· иллюстрациты фрагменттӕ цӕсгӕмттӕм гӕсгӕ ахъазын


Домӕнтӕ уацмысы анализмӕ

1. Хъомылгӕнӕджы фӕрстытӕй алкӕцы дӕр хъуамӕ лӕвӕрд цӕуа бӕлвырд нысанмӕ гӕсгӕ.

2. Хъомылгӕнӕг хъуамӕ хорз ӕмбара, цы фехъусын ӕй фӕнды, цавӕр дзуапп ын хъуамӕ раттой сабитӕ, цӕмӕ арӕзт у йӕ фарст;

3. Беседӕ аразӕн ис ӕрмӕст ӕппӕт текстмӕ байхъусын кӕныны фӕстӕ, тексты мидис ӕмӕ сӕйраг хъуыды хорз ӕмбӕрстгонд куы ӕрцӕуой, уӕд.

4. Фӕрстытӕ цӕттӕ кӕнгӕйӕ, хынцын хъӕуы сывӕллӕтты кар ӕмӕ сӕ индивидуалон хицӕндзинӕдтӕ.

5. Текст ӕвзаргӕйӕ, ӕргом здахын хъӕуы тексты хицӕн цаутӕм нӕ, фӕлӕ сӕм автор цы цӕстӕй кӕсы, уымӕ гӕсгӕ, стӕй сын тексты цы ахадынддзинад ис, ууыл хъуыды кӕнгӕйӕ.

6. Фылдӕр ӕргом здахын хъӕуы ирддӕр бынӕттӕм, хъӕуы сӕм цалдӕр хатты здӕхын.

7. Анализ хъуамӕ сывӕллӕтты зонгӕ кӕна литературон уацмысы хицӕндзинӕдтимӕ, литературон жанртимӕ, разӕнгард сӕ кӕна чиныджы кӕсын базонынмӕ.

8. Сывӕллӕттӕ хъуамӕ базоной/фӕцалх уой: 

· уацмысы сӕйраг хъуыды бӕрӕг кӕнын, 

· уацмысы цаутӕ цӕстытыл ауайын кӕнын, 

· цауты бастдзинад иртасын, 

· авторы ахаст цаутӕм ӕмӕ персонажтӕм бӕрӕг кӕнын, 

· тексты аивгӕнӕн-нывӕфтыд мадзӕлтты нысаниуӕг, сӕ ахадындзинад.

Беседӕйы фӕрстыты хуызтӕ:
Уацмысы бындурыл арӕзт беседӕйы фӕрстытӕ адих кӕнӕн ис цалдӕр хуызыл.

1. Уацмысы сӕйраг хъуыды, йӕ проблемӕ сбӕрӕг кӕнынмӕ арӕзт фӕрстытӕ:

· Цӕуыл у ацы радзырд? 

· Цӕмӕн афтӕ хуыйны радзырд? ӕ.ӕнд. 

Сӕ фӕрцы хъомылгӕнӕг сбӕрӕг кӕндзӕн, сабитӕ текст куыд бамбӕрстой, уый.

2. Тексты мидис зӕрдыл ӕрлӕууын кӕнынӕн ӕххуыс чи у, ахӕм фӕрстытӕ. Сӕ фӕрцы сывӕллӕттӕ ӕрхъуыды кӕнынц уацмысы цаутӕ, сӕ бастдзинад, сӕ цыд, персонажты фӕлгонцтӕ. 

3. Персонажтӕн характеристикӕ раттынӕн ӕххуыст чи у, уыцы фӕрстытӕ. 

· Уӕ зӕрдӕмӕ тынгдӕр чи фӕцыдис архайджытӕй? Цӕмӕн?

· Куыд бакодта уацмысы архайӕг? 

· Раст бакодта? Цӕмӕн у раст?

4. Персонажы зӕрдӕйы уагыл, эмоционалон уавӕрыл ӕрдзурынӕн ӕххуыс чи у, ахӕм фӕрстытӕ:

· Тынг фӕтарсти…? Цӕмӕй фӕтарсти?

5. Персонажты кӕрӕдзиуыл абарынӕн ӕххуыс чи у, ахӕм фӕрстытӕ:

· Цӕмӕй сты ӕмхуызон? Хицӕн та цӕмӕй кӕнынц? 

· Чи сӕ у раст? Рӕдийгӕ та чи кӕны?

6. Персонажты ӕддаг бакаст равзарынӕн ӕххуыс чи у, ахӕм фӕрстытӕ:

· Цавӕр уыд, цымӕ? Уӕ цӕстытыл цавӕрӕй уайы? Нывты ʼхсӕн ссарут уый хуызӕн. 

7. Персонажы архӕйдтытӕ, йӕ ныхӕстӕ цардимӕ абарын.

· Царды афтӕ вӕййы? Чи у ацы персонажы хуызӕн? 

8. Сывӕллӕтты уацмысы «архайынмӕ» чи хоны, ахӕм фӕрстытӕ:

· Сымах та куыд бакодтаиккат йӕ бынаты?

· Куы йыл амбӕлдаис, уӕд ын цы загътаис, цы йын бауынаффӕ кодтаис?

9. Уацмысы ӕвзаджы хицӕндзинӕдтыл бакусынӕн ӕххуыс чи у, ахӕм фӕрстытӕ:

· Автор ӕй цы хуызы ӕвдисы? Куыд дзы зӕгъы, цавӕр, дам, у?

· Цӕимӕ йӕ абарста автор?

10. Уацмысы жанры хицӕндзинӕдтыл ӕрдзурынӕн ӕххуыс чи у, ахӕм фӕрстытӕ:

· Цӕмӕ байхъуыстат? Цы у ацы уацмыс (ӕмдзӕвгӕ, аргъау, радзырд)? Цӕмӕй бӕрӕг у? Цавӕр радзырдтӕм ма байхъуыстам?

ЧИЧИ ЗАРДЖЫТÆ КУЫД ФЫСТА 

Чичи цæй тыххæй фæхæрам Бечимæ

Зымæг-зымæджы дæргъы зæронд сырддонцъиу Чичи царди зæрватыччы æфтуаны. Фæлæ та уалдзæг ралæууыд. Гъемæ зæрватыччытæ алы райсом Чичиимæ загъд самайынц сæ ахстоны тыххæй. Чичи дæр йæхи фæмæстыхуыз кæны, йæ дзыгъуыр базыртæй йæ фæрстæ æрхойы æмæ та рахъæр кæны:

– Чи стут, чи?

Чи-чи, чи-чи?

Цы уæ хъæуы

Чичийæ?!

Зæрватыччытæ сæ ахстонмæ сæхи байсынц, фæлæ дзы Чичийы пыхцыл сæр куы ауынынц, уæд та радиойы телтыл абадынц. Райхъуысы сæ мæсты цъыбар-цъыбур:

– Сонт цъиу – сырддонцъиу,

Мауал кæн загъд!

Фесæф нæ ахстонæй

Тагъд!

Тагъд!

Тагъд!..

– Чи? Чи-чи?

Чи-чи?

Чи кæны загъд, чи? Чи-чиу?

– Оу, мæнæ сафинаг!

Бахъус у, бахъус.

Курæм дæ, махмæ дæр

Иучысыл байхъус.

– Чи у сафинаг, чиу?

Чиу, чиу?

Æз сымахæй зæгъын, чи у?

Зæрватыччытæн сæ хъæбатырдæр ахстоны был абадт æмæ афтæ дзуры Чичимæ:

– Фарон мæн куы уыди

Ацы ’фтуан, мæн.

Бар дын уæд чи радта

Ам цæрынæн?

Сырддонцъиу та ралæбурдта зæрватыкмæ.

– Чи-чи-чи?

Ау куыд чи?!

Хæдзары хицау

Бечи, æндæр чи!

Хъæр кæны Чичи. Загъд кæны Чичи. Зæрватыччы йæ бырынкъæй расхой-расхой кæны. Фæлæ зæрватыкк дæр, чи фæтæрса, ахæм нæу:

– Сонт цъиу – сырддонцъиу,

Ма у хъыгдарæг! –

Иу нæ куы нæ у

Иннæйы дарæг!..

– Чи у хъыгдарæг, чи у?..

Зæрватыччытæ хъæуы алы кæрæттæй се ’мбæлттæм æххуысмæ тæхынц. Бечийы кæрт мæргъты базар фестад. Ай цы хабар у, зæгъгæ, хæдзары хицау кæртмæ рацыд. Рувæны хъæдæй бавзыста сырддонцъиумæ.

– Ей, Чичи! Ахстонæй раддæ у!.. Акæс-ма уыцы æвзæрмæ! Фарон зæрватыччытæ сæ бырынчъыты цъыф куы хастой ахстон кæнынæн, уæд ды сыхæгты бæласыл морæ тутатæ хордтай…

Чичи зæрватыччыты ахстонæй рапæррæст кодта.

Ныр сыхы сырддонцъиутæм æндæр кой нал ис.

Дыууæ дзы кæрæдзиуыл амбæлæнт, æндæр та Чичийы кой ракæнынц.

– Чичийы чи ратардта, чи?

– Чичийы? Куыд чи?

Бечи, æндæр чи!..

Чичи мæлæтæй куыд фервæзти

Æхсынæны бур чъиритæ гыццыл хуртау зынынц Бечийы цæхæрадонæй. Сæ cay нæмыг фæхъæбæр. Фæуæззау сты, размæ фæцудыдтой. Банцой кодтой кæрæдзиуыл. Тыххæйты ма уромынц сæ сасир-сæртæ.

Æхсынæны ракомкоммæ кауы михыл бады Чичи. Æнкъардæй, мæстыхуызæй.

«Бечи куынæ уыдаид, уæд зæрватыччытæн сæ ахстон ницæй тыххæй радтаин», – хъуыды кæны Чичи. Хъæрæй та афтæ зæгъы:

– Ехх, Бечи, Бечи! Зæрватыччыты фылдæр уарзыс мæнæй. Зымæджы мæ бирæ куы уарзтай. Тыргъы мын-иу хæринаг куы кодтай, уæд æдзух афтæ дзырдтай: «Чичи, мæ хæлар, ахæр, ахæр! Фæззæг куы фæуазал вæййы, уæд мæргътæ атæхынц хъарм бæстæм. Сæ сæртæ бафснайынц. Ды та сæрдæй-зымæгæй мæ разы вæййыс. Æвæццæгæн, мæнау бирæ уарзыс, кæм райгуырдтæ, уыцы зæхх. Æмæ дын уый тыххæй уæлдай фылдæр аргъ кæнын, Чичи!»

Чичийæн йæ зæрдæ æрбауынгæг, æмæ та афтæ зæгъы:

– Ехх, Бечи, Бечи! Ферох дæ сты дæ ныхæстæ. Фæхудинаг мæ кодтай сырддонцъиуты ’хсæн. Иу paн дæр – мæ кой, иннæ ран дæр – мæ кой.

Чичи смæсты. Ныддымсти. Йæ улæфт фæтагъддæр.

– Фæлæуу, Бечи! Нырма ды базондзынæ, Чичи чи у, чи! – сдзырдта Чичи æмæ æхсынæны бур чъиримæ батахт. Иу нæмыг – æхсынгæ, дæс нæмыджы – зæхмæ згъалгæ. Афтæ – алыбон дæр.

Бечи стыр сагъæсы бацыд:

– Сафынц мын ацы сырддонцъиутæ мæ фæллой.

Бечи цæхæрадоны сæвæрдта тæрсынгæнæн. Чичи йæ Бечийы фыддæрагæн схъулæттæ кодта йæ фаджысæй æмæ та йæ чыр-чырæй нал æнцад.

Раст уыцы рæстæг Бечийы уæрыччыйас гæрæм гæды цуан кодта цæхæрадоны. Чичийы куы ауыдта, уæд – гæпп, гæпп-гæпп æмæ дæлæ фезгъоры кæртмæ.

Йæ дзыхæй ма зынынц Чичийы дзыгъуыр базыр æмæ сæр. Чичи уасы. Чичи кæуы. Чичи хъæр кæны:

– Æчит-æчит! Æч-ч-ч-чит! Æч-ч-чит!

Чичийы хъæрмæ фæфæдис сты йæ зонгæ сырддонцъиутæ. Гæдыйы сæрмæ пæр-пæр байдыдтой хъæргæнгæ.

Уæд Бечи та сарайы уисæйттæ баста сыхы устытæн. Сырддонцъиуты тæригъæддаг уастмæ ратындзыдта кæртмæ. Гæдыйы куы ауыдта, уæд æм февзыста:

– Ауадз æй тагъд! Ауадз æй!.. Æз кæмæ дзурын?!

Гæды зивæггæнгæ æрæвæрдта зæххыл Чичийы æмæ къутуйы бын фæкуыси. Йæ бурбын цъæх цæстытæ ма иу хатт ферттывтой Чичимæ, стæй æрбадæлдзæх сты.

Бечи сырддонцъиуы размæ æрызгъæлдта кæрдзыны муртæ æмæ афтæ зæгъы:

– Чичи, мæ хæлар, ахæр, ахæр! Фæззæг куы фæуазал вæййы, уæд мæргътæ атæхынц хъарм бæстæм. Сæ сæртæ бафснайынц. Ды та сæрдæй, зымæгæй мæ разы вæййыс. Æвæццæгæн, мæнау бирæ уарзыс, кæм райгуырдтæ, уыцы зæхх. Æмæ дын уый тыххæй уæлдай фылдæр аргъ кæнын, Чичи!

…Ныр та сыхы сырддонцъиутæм æндæр кой нал ис:

– Чичийы чи фервæзын кодта, чи?

Чичийы? Куыд чи?!

Бечи, æндæр чи!

Чичи æхсæв-бонмæ куыд фæбадти радиойы телыл

Чичийæн йæ гæдыйы хæст изæрмæ фæдзæбæх. Тæхынхъом фæци æмæ спæр-пæр кодта каумæ. Кауæй – сарайы сæрмæ, сарайы сæрæй – радиойы телтæм. Бады Чичи Бечийы уаты ракомкоммæ, зæрватыччыты ахстонмæ хæстæг. Хъуыды кæны: «Ныртæккæ Бечи рацæудзæн æмæ йæ мидбылты бахуддзæни:

– О, Чичи! Тæхынхъом фæдæ?

– Уый дæу руаджы, Бечи, – дзуапп ын ратдзынæн æз.»

Уыцы рæстæджы зæрватыччытæ стыр мæты бацыдысты: «Æвæццæгæн та нæм лæбурынмæ хъавы ацы дзыгъуыри сырддонцъиу». Æмæ сæ сæрæндæр ахстоны дуар йæ гыццыл риуæй сæхгæдта.

Бады Чичи æмæ йæ цæстæнгас нæ исы хæдзары дуарæй. Уаты цырæгътæ ссыгъдысты, арвыл та – стъалытæ. Фæлæ Бечи зынæг нæй æддæмæ…

Чичийы хуыссæг ахсын байдыдта. Афынæй вæййы æмæ та фестъæлфы. Афынæй вæййы æмæ та фестъæлфы.

…Стъалытæ арвы фæлурс фæлмы атадысты. Арвгæроны сырх барджытау фæзындысты сæуæхсиды тæппытæ. Бечи рацыд тыргъмæ. Йæ уæнгтæ айвæзта æмæ æд хъуывгъан, æд хисæрфæн æрхызти кæртмæ.

Чичи йæ дзыгъуыр базыртæ бацагъта æмæ дæлæмæ ’рдзырдта:

– Бечи, Бечи! Дæ райсом хорз!

Бечи йæ сау рихитæ аздыхта:

– Кæй райсом у, уый хорзæх дæ уæд, Чичи!

– Бечи, Бечи! Сарайы мæхицæн ахстон скæнон? Зæрватыччыты ахстонæй хуыздæр ахстон?

– Скæн, Чичи, скæн…

Дыккаг бон Чичи, йæ цины цæссыг нæ урæдта, афтæмæй сыхы сырддонцъиутæн дзырдта:

– Ехх, мæ хæлæрттæ! Кæд адæм иууылдæр Бечийы хуызæн раст æмæ цæстуарзон сты, уæд уыдонимæ хæларæй цæргæ куы у, хæларæй!

Чичи зарджытæ куыд фыста

Мæ рудзынг байтыгътон. Рог уддзæф æрбатахт æмæ мæ фыссæн чиныджы цыдæртæ агуры. Фæлдахы йын йæ сыфтæ. Мæ рагон зонгæ сырддонцъиу Чичи дæр радиойы телыл бады æмæ фæлгæсы мæ фыссæн чиныгыл. Стæй мæм дзуры:

– Цы кусыс, цы, Чеджем?

Зæгъын, сывæллæттæн зарджытæ фыссын.

– Æз дæр фыссын, Чеджем. Æрмæст афтæ: æз дын дзурдзынæн, ды сæ фысс.

– Хорз. Райдай.

Чичи йæ лыстæг къахы æнгуылдзтæй йæ къуымых бырынкъ асæрфта, стæй куырой фестад:

– Чич-ич,

Чич-цич.

Ич-ич,

Ис-ис?

Вич-вич,

Чич-чич

Чис-чис,

Фæцис!

Раст уын куы зæгъон, уæд мæ зæрдæмæ нæ фæцыд Чичийы зарæг. Фæлæ йæ сырддонцъиутæ дзыхæй-дзыхмæ айстой. Æмæ ма йæ абон дæр æппæт дунейы сырддонцъиутæ æхсызгонæй зарынц.

Обновление мобильного приложения «Ирон чиныг»

2 апреля 2019 г. состоялось очередное обновление мобильного приложения «Ирон чиныг» для платформы Android. В приложение была добавлена функция загрузки аудиокниг в память мобильного устройства, которая позволяет прослушивать произведения данной книги без доступа к сети Интернет. Ниже приводится краткая инструкция для загрузки аудиокниги. 

Инструкция по загрузке аудиокниги. 

Для загрузки аудиокниги в память мобильного устройства необходимо открыть интересующую вас книгу. На вкладках «Афыст» и «Номхыгъд» вам доступна кнопка «Загрузить книгу», расположенная в правом верхнем углу экрана.

Нажав на нее перед пользователем открывается диалоговое окно подтверждения загрузки книги. Необходимо нажать кнопку «О». 

В процессе загрузки вы будете видеть номер загружаемой аудиозаписи из общего количества. В случае необходимости вы можете отменить загрузку данной книги нажав кнопку «Аивын». 

По окончании загрузки откроется окно с сообщением о завершении аудиокниги. Просто закройте его нажав кнопку «Сæхгæн».

5. На первом экране приложения аудиокниги сохраненные в памяти мобильного телефона обозначены соответствующим символом. Прослушивание аудиопроизведений и чтение их текстов будет происходить без использования Интернета. 

В случае добавления новых аудиопроизведений в ранее загруженную книгу система предложит вам загрузить их в память мобильного устройства. В диалоговом окне подтвердите загрузку новых аудиозаписей. 

В случае необходимости вы можете освободить память мобильного устройства удалив малоиспользуемые аудиокниги, которые вы ранее сохраняли. Для этого откройте аудиокнигу и нажмите на кнопку «Удалить»
8. В диалоговом окне подтвердите удаление книги с памяти мобильного устройства. Аудиокнига по-прежнему будет доступна для онлайн прослушивания и повторной загрузки. 

Даты проведения очных занятий: 

22 января; 

26 февраля; 

26 марта; 

23 апреля; 

28 мая; 

25 июня. 

